
         Февраль  аенда истәлекле даталар                   

              Әдилә   белән горурланабыз.         Апаз урта мәктәбенең 7 нче  сыйныф укучысы Галәутдинова  Әдилә   -   спорт буенча   бик көчле кыз.  Бу уку елында гына   да   Әдилә,  районда призлы урыннар алып, өч  медал ь   иясе булды, ә барлык  медал ь ләре 20 гә    якын. 2015 - 2016  нчы уку елында көзге кросстан 2  урын, кул көрәшеннән 1 урын, ГТО  фестивалендә (4 баскыч) 1 урын  яулады. Без Әдилә белән бер  мәктәптә укуыбызга бик шатланабыз,  аннан үрнәк алабыз.                 Ленара Әхмәтова, 10 сыйныф.    

6
     Интернетның  “файдасы”


Интернетта утырганда


Таптым мин яңа уен. 


Аны уйнап утырып


Авыртып бетте муен. 


Дусларым да кушылды,


Хәзер бергә уйныйбыз.


Башка шөгыльләр булса да,


Без уеннан туймыйбыз


Укырга да кирәк бит,


Гел уйнап ятып булмый.


Китапны ачып карасам,


Хәрефләр уйнап йөри.


Сез бер дә аптырамагыз,


Мондый хәлләр еш була.


Интернетта күп утырсаң, 


Укулар да онытыла.


Вахитов Илнур, 7 сыйныф


Хәсәншәех мәктәбе


                                       �





             “Аҗаган” ның зона ярышлары  


   Дистә еллар элек шаулап уза торган “Аҗаган”ның мәктәпләргә кабат кайтуы күңелле күренеш. Чөнки безнең әти-әниләребез шуның белән тәрбияләнеп, патриотлык хисен тоеп, сугыш афәтләренең булмавын теләп үскән. Шактый еллар туктап торган уеннарны кабат яңарту яшь буынга тарихны белү, хәрби уеннарның асылына төшенү өчен дә мөһим.


    13 февраль иртәсен ашкынып, зур дулкынлану белән көтеп алдык. Бүген мәктәптә “АҖАГАН”! Районыбызның Апаз зонасына караган  11 мәктәбе үзара көч сынашачак. Берәм-берәм солдат киеменнән мәктәпкә укучылар агылды. Бер генә мәктәп командасы да ярышка әзерлексез килмәгән. Отряд исеме язылган байрактан башлап, ярыш өчен  кирәк – яраклар хәстәрләнгән..�      Башланды… Командалар төрле юнәлештә көч сынашты: интеллектуаль конкурста сорауларга җавап бирделәр, снайпер булып төз атуга ярыштылар, граната ыргыттылар, “мина кыры” аша уздылар, автомат сүтеп-җыйдылар, “сугыш кырыннан” яралы иптәшләрен исән-имин алып чыктылар, азимут буенча хәрәкәт иттеләр, көч-куәтләрен бәяләүгә күнегүләр үтәделәр һәм стройда, төрле командалар үтәп җырлап уздылар. 


     Ярышлар тәмам, ниһаять, җиңүчеләр билгеләнде: Апаз командасы - 1, Яңа Кырлай - 2, Хәсәншаих командасы - 3 урынга лаек булдылар.


    Патриотлык, җаваплылык хисе тәрбияләү, егетләргә чын ир-атта була торган сыйфатларны булдыру өчен бик кирәк мондый уеннар.


Әхмәтҗанова Энҗе, 11 нче сыйныф


Апаз урта мәктәбе


�

Арча муниципаль районы”Арча мәгариф идарәсе”





Күңелләрдә мәңге калсын кыңгыраулы �мәктәп еллары





1 – Язучы Галимҗан Гыйльмановка 60 яшь (1957)


2 – Шагыйрь Әхмәт Гаделнең тууына 75 ел (1942-2012)


4 – Язучы Ибраһим Газиның тууына 110 ел (1907-1971)


12 – Дин һәм җәмәгать эшлеклесе, педагог Галимҗан Барудиның тууына 160 ел (1857-1921)


15– Шагыйрь Кадыйр Сибагатуллинның тууына 75 ел(1942–1994)    








       � HYPERLINK "https://edu.tatar.ru/arsk/arsk/read-news/1341050" �Татар теле һәм әдәбияттан республика олимпиадасы тәмам, нәтиҗәләре куанырлык.                                                                                                                         Олимпиадаларга әзерләнгәндә, төрле эш алымнары кулланыла. Укытучы белән укучы арасындагы әңгәмәләр, фикер алышулар, тест биремнәрен үтәү, яңа чыккан фәнни китаплар, методик кулланмалар белән танышып, өйрәнеп бару зур әһәмияткә ия.  Казан шәһәренең олимпиада үзәгендә 9 -18 нче февраль көннәренә  татар теле һәм әбияттан республика олимпиадасының йомгаклау этабы узды. Анда  республика мәктәпләренең   4-11 нче сыйныфында белем алучы, олимпиаданың муниципаль турында жиңеп, югары нәтижәләргә ирешеп, иң югары балл җыйган  укучылар  катнашты. Татар теле буенча:  Шушмабаш урта гомуми белем мәктәбенең 7 нче сыйныф укучысы Кәримова А. – 1нче урын (укытучысы Сабитова Т.Ә), Ашитбаш урта гомуми белем мәктәбенең 11 нче сыйныф укучысы Сәлимҗанова Г. – 1нче урын (укытучысы Әүхәдиева М.Р.), Казанбаш  төп гомуми белем мәктәбенең 7 нче сыйныф укучысы Гатиятуллина А.  -  (укытучысы Исхакова Ф.Ш.), Курса – Почмак  урта гомуми белем мәктәбенең 10 нчы сыйныф укучысы Васильева И. –   (укытучысы Шакирова Л.Х.), Яңа Кенәр урта    гомуми белем мәктәбенең 11 нче сыйныф укучысы Маннанова Л.   ( укытучысы Габдрахманова И.М ) – призерлар,  Арча шәһәренең 7 нче сыйныф укучысы Хаева А.- 1 нче урын (укытучысы Фәйзуллина А.М.), Арча шәһәре 4 нче номерлы башлангыч мәктәбенең 4 нче сыйныф укучысы Ахметшина А. (укытучысы Мифтахова Г.А.), Арча шәһәре 2 нче номерлы урта мәктәбенең 6 нчы сыйныф укучысы Никитина Э. (укытучысы Нәбиуллина Ф.Х.), Арча шәһәре 1 нче номерлы урта мәктәбенең 9 нчы сыйныф укучысы Иванова А. (укытучысы Хәйруллина Л.Ф.), Арча шәһәренең 5 нче гимназиянең  11 нче сыйныф  укучысы Ризванова К. (укытучысы Гыйлаҗиева Л.Ф.), Иске Чуриле урта мәктәбенең 11 нче сыйныф укучысы Гарифуллин И.( укытучысы Вәлиева Л.Ф.)  призерлар булды. Татар әдәбияты буенча:Арча шәһәренең 7 нче номерлы урта мәктәбенең 7 нче сыйныф укучысы Хаева А.- 1 нче урын (укытучысы Фәйзуллина А.М.), Яңа Кишет төп мәктәбенең 9 нчы сыйныф укучысы Фазулҗанов А. (укытучысы Җамалиева А.М.), Яңа Кенәр урта мәктәбенең  9 нчы сыйныф укучысы Нәҗметдинова А. (укытучысы Нигматуллина Л.С.), Арча шәһәренең 5 нче гимназия укучысы Сәфарова Г. (укытучысы  Газизова Э.И.), - призер исеменә лаек булдылар, рус телле укучылар арасында җиңүче исеменә Арча шәһәренең 1 нче номерлы урта мәктәбенең 4 нче сыйныф укучысы Середёнина А. (укытучысы Сәфиуллина Г.Н.), Арча шәһәренең 2 нче номерлы урта мәктәбенең 9 нчы сыйныф укучысы Хадыкина Е.(укытучысы Мөбәрәкшина Г.Р.), призер исеменә Арча шәһәренең 7 нче номерлы урта мәктәбенең 7 нче сыйныф укучысы Шамонова А. (укытучысы Исмәгыйлев Р.М.). Укучыларыбызны, укытучыларыбызны, әти- әниләрен зур уңышлары белән котлыйбыз.


Район методик берләшмә җитәкчесе Г.А.Мифтахова


�

          Авылымны яратам      


Бай тарихлы авыл Хәсәншәех,


Даны еракларга таралган.


Бу авылда укып, белем алып,


Тәвәккәлләр үзенә юл алган.


Киләчәге зур безнең  авылның,


Еллар үткән саен яңара.


Яңа мәктәп, балалар бакчасы,


Бик күп матур өйләр салына.


Авылымны бик яратам мин дә,


Җанга якын һәрбер урамы.


Читкә киткән һәркем сагынып кайта,


Мондый авыл кайда бар тагы!


Әхмәдуллин  Даниф, 7 сыйныф


Хәсәншәех мәктәбе


















































Вахитов Илнур, 7 сыйныф


Хәсәншәех мәктәбе











Бу санда


Республика олимпиадалары


Халыкара туган тел көне


Зур уңышлар җиңел бирелми


Галимҗан Баруди укулары


Хәбәрчеләребез язмалары


Иҗат-гүзәл гамь








































































































Бу санда:





�





           


            Хөрмәтле коллегаларым!


     23 февраль – батырлык, хәрби дан, татулык һәм тынычлык бәйрәме, ир-егетләребезгә олы ихтирам билгесе. Бу бәйрәм - илебез мәнфәгатьләрен кайгыртып яшәгән, аның иминлеге һәм муллыгы өчен нәтиҗәле гамәлләргә  әзер булган Ватаныбызның һәр патриотының бәйрәме.  Сезне чын күңелемнән шушы ватанпәрвәр рухлы бәйрәм - 23 февраль – Ватанны саклаучылар көне белән котлыйм.


     Сезгә уртак бурычыбыз булган мәгарифебезнең көчен һәм кодрәтен арттыру, аның тотрыклыклыгын һәм изге максатка йөз тоткан үсешен тәэмин итүдә алга таба да зур уңышлар, ныклы сәламәтлек телим. Сезнең һәр башлангычыгыз яхшы нәтиҗәләр һәм сөенечле хисләр генә китерсен.   Якыннарыгызның ныклы терәге булып, бәрәкәтле, тигез, тыныч гомер кичерегез! Илебездә иминлек, тормышыбызда тынычлык   хөкем сөрсен!


Арча районы Мәгариф идарәсе җитәкчесе    З.М.Дәүләтбаев














                                                 Зур җиңүләр җиңел бирелми


     Таныш булыйк, минем исемем - Алинә. Мин Арча районы Шушмабаш урта мәктәбенең 7 нче сыйныфында белем алам. Барлык  фәннәрне дә яратып укыйм. Бик тә теләп  төрле конкурсларда, олимпиадаларда катнашам. Менә ике ел рәттән татар теле буенча олимпиаданың район этабында 1 нче урынны яуладым. Бу җиңүләр миңа  республика олимпиадасында катнашу мөмкинлеге бирде. Алай гына да түгел, бик зур җаваплылык та өсти алар, чөнки анда район данын да якларга бурычлы син. Мин анда да сынатмадым. Узган елда 3 нче призлы урынны алган булсам, бу уку елында 1 нче урынны яулап  кайттым. Җиңүче дипломын ТР Мәгариф һәм фән министрлыгы милли мәгариф идәрәсе җитәкчесе Исмәгыйлева Г.Х. кулыбызны кысып тапшырды. Бу мизгелдә бездән дә бәхетле кеше юк иде.


    Әлбәттә, зур җиңүләр җиңел генә бирелми. Ул сүз артында бик зур ихтыяр көче, вакыт белән исәпләшмәү, үзеңне күп нәрсәләрдән чикләүләр дә бар. Фәнне ярату,укытучың белән уртак тел табу да бик  мөһим. Үзеңә ышанырга,алга максат куярга, янәшәңдә таянырлык кешеләр кирәк. Шулай булса гына  барлык киртәләрне җиңеп чыгып, үз дигәнеңә ирешеп була! Барлык җиңүләрем янәшәсендә  минем якыннарым - һәрвакыт  киңәшләрен биреп торучы әбием, яраткан әти-әнием, мәктәбем, укытучыларым. Аеруча татар теле һәм әдәбияты укытучысы Сабитова Тәслимә  Әфләтун кызына рәхмәтем зур. Ул  миңа  туган телемнең серенә төшендерүче, аның матурлыгына башка күзлектән карарга өйрәтүче, гыйлем дөньясына алып  керүче, җиңәчәгемә ышандыручы. 


     Сәләтле укучыларыбыз турында районыбыз җитәкчелеге дә даими кайгыртып тора. Узган уку елында республика олимпиадасында җиңү яулаган укучылар район  администрациясе башлыгы  Нуриев И.Г. премиясе белән бүләкләнде. Алар арасында булуым белән  горурланам. Без,укучылар, район җитәкчесенә бик зур рәхмәт җиткерәбез. 


                                                                                                                              Кәримова Алинә, 7 нче сыйныф 


Шушмабаш урта мәктәбе


       �                     �                                                                                                         








                      Татар кешесе! Укы! Гыйлемле, белемле бул!


Дәүләт төзү, аның белән идарә итү өчен дә, рухи һәм матди байлык тулау өчен дә аң-белем кирәк. Кушканны гына эшләүче түгел, үзең дә шул дәрәҗәдә эшләрлек зур белемгә ия бул.


Туфан Миннуллин

Туган телем син – йөрәк җылысы,


Туган телем син – күңел тойгысы,


   Туган телем син – тарих баскычы,


                                                                                                                                     Туган телем син – белем ачкычы.


         Һәр халыкның туган теле – аның мәдәнияте, тарихи көзгесе. Татар теле – ЮНЕСКО тарафыннан бөтендөнья халыкара аралашу теле дип саналган 14 телнең берсе. Бу – туган телебез белән горурланырлык мөһим фактор.  Халыкара туган тел көне уңаеннан   районыбыз мәктәпләре берсеннән-берсе файдалы чаралар уздырдылар. Һичшиксез, бу чаралар  туган телебезне, аның тарихын, мәдәниятен өйрәнүгә укучылар өчен  яңа сулыш этәргеч булып тора. Укытучыларыбызның,укучыларыбызның иҗат мөмкинлекләренә сокланмый мөмкин түгел.  Зәвыклы, күңелле һәм белем сыйдырышлы чаралар уздырдылар. Мәктәпләрдә “ Җырлыйм туган телдә” исеме астында концерт та, "Туган телем" башы астында сыйныф сәгатьләре циклы да оештырылган.  “Туган тел көне” кысаларында патриот шагыйребез Муса Җәлилне  искә алу чаралары уздырылды. 


    � HYPERLINK "http://clck.yandex.ru/redir/dv/*data=url%3Dhttps%253A%252F%252Fedu.tatar.ru%252Farsk%252Ftashkichu%252Fsch%252Fread-news%252F1001466%26ts%3D1455963996%26uid%3D924266261449063414&sign=d9eb678d5047abc36d676210fffe81b5&keyno=1" \t "_blank" � "Без - Җәлил оныклары" дип аталган КВН,�   “Күңелле грамматика”   викторинасы,  “Бер телдә ун хикмәт, ун телдә йөз хикмәт”, “Телгә сак бул!” исеме астында үткәрелгән интеллектуаль уеннар да кече һәм урта яшьтәге яшьтәге мәктәп укучыларының  татар теле һәм татар халкының мәдәнияты   буенча булган  белем дәрәҗәләрен үстерүгә  ярдәм итә.


      Балалар өчен чыга торган  газета – журналлар, якташ язучылар иҗаты белән танышу, укучылар өчен яңа гына басылган  китаплар күргәзмәсе оештыру китап укуга  кызыксыну хисе тәрбияли, балаларда иҗат эшенә омтылыш уята.


    Гомумән алганда, районыбыз мәктәпләрендә узган Туган тел көне  зур хәзерлек иҗади активлык белән  оештырылган. “Тел дигән дәрья бар”, ди бит безнең алтынга тиң мәкальләребезнең берсе. Безнең максат- шушы  тирән  дәрьяны, саектырмыйча саклап калып, туачак буыннарга да мирас  һәм көндәлек аралашу коралы  итеп тапшыру.


                                       Милли мәгариф өчен җаваплы методист  Мостафина Энҗе Габдулатҗан кызы





                 �                  �      


                Пешәнгер мәктәбендә викторина                             Апаз урта мәктәбендә шигырь  кичәсе  


                                       �           �


                                     Шушмабаш мәктәбендә тәрбия сәгате                   Хәсәншәех мәктәбендә кичә

Ахмадуллина Гөлзирә,


7 нче сыйныф








            Рәхмәт Сезгә !�     Апаз урта мәктәбендә хәрби-патриотик айлык дәвам итә. Әлеге айлык планы нигезендә "Илне саклау-ирләр эше" исеме астында Әфганстан сугышында катнашкан авылдашларыбыз Каюмов Газинур, Галиев Тәбрик абыйлар белән очрашу кичәсе оештырылды. Очрашу барышыда алар тормыш һәм хезмәт юллары турында сөйләделәр, безгә үзләренең киңәшләрен  җиткерделәр. Очрашу укучыларның чыгышлары, сораулар белән үрелеп барды. Рәхмәт сезгә, безне саклаучыларыбыз һәм яклаучыларыбыз!


�








Шашка ярышларында


         Пешәнгер башлангыч мәктәп-балалар бакчасы укучылары түгәрәк җитәкчеләре Мәгъсүмова Гөлсинә Хәйрулловна җитәкчелегендә районда үткәрелгән шашка-шахмат ярышларын бер дә читтә калдырмыйлар һәм уңышларга да ирешәләр. Яңа елның беренче көннәрендә үк үткәрелгән районкүләм шашка ярышына да укучылар зур әзерлек белән бардылар. Нәтиҗәләр дә  бик куанычлы иде. 1-2 класс кызлары арасында Низамова Алинә беренче урынны яулаган булса,  малайлары арасында Котдусов Руслан беренчелекне бирмәде. 3-4 нче класс кызлары арасында Галаветдинова Алинә дә беренче урынны алды. Укучыларыбыз медальләр һәм грамоталар белән бүләкләнеп, тагын да зур уңышларга ирешү максаты куеп, күтәренке кәефләр белән кайттылар. Бу укучыларыбызга уңышлар телибез! Сез безнең горурлыгыбыз!


Пешәнгер башлангыч мәктәп-балалар бакчасы укытучысы Котдусова Гөлназ 

Тәҗрибә уртаклашабыз


                Пешәнгер башлангыч мәктәп - балалар бакчасы 17 февраль көнне район мәгариф бүлеге методисты Яхина Рауза Гарапша кызы җитәкчелегендә Арча районының башлангыч сыйныф укытучыларын тәҗрибә уртаклашу өчен үзенә җыйды. Биредә югары квалификацион категорияле беренче сыйныф укытучысы Галәүтдинова Илүзә Рифовнаның әдәби уку, беренче квалификацион категорияле укытучылар Лотфуллина Гөлия Харасовнаның рус теле һәм Гайнетдинова Зилә  Камиловнаның инглиз теле дәресләрен карадылар.  Очрашуның икенче өлеше “Әлифба” дәреслеге белән саубуллашуга карата “Рәхмәт сиңа, Әлифбам”  дигән әдәби-музыкаль кичә белән дәвам итте. Семинар барышында башлангыч мәктәптә үк укучыларның өч тел белүләре, аралаша алулары күрсәтелде. 


  Очрашуның иң күңелле мизгеле йомгаклау өлешендә булды. Пешәнгер башлангыч сыйныф укытучылары Илүзә Рифовна һәм Гөлия Харасовна Арча районы  мәгариф идарәсе белән берлектә район күләмендә “Әлифба дәресләренә методик эшкәртмәләр” конкурсы үткәрде һәм бүгенге семинарда  җиңүчеләр  дипломнар  белән  бүләкләнде. Җиңүчеләрнең эшләре   “Әлифба дәресләренә методик эшкәртмәләр” җыентыгына кертеләчәк.


Пешәнгер башлангыч мәктәп-балалар бакчасы укытучысы Котдусова Гөлназ











                            Әти-әниләр ярыша


   17 нче февраль көнне Носы мәктәбендә әти-әниләр комитетларының эшчәнлеген тагын да җанландыру, мәктәп белән ата-аналар арасында үзара элемтәне ныгыту, гаилә эчендә татулык, дустанә мөнәсәбәтләрне тирәнәйтү, татар халык педагогикасы өйрәтүләрен һәр гаиләдә кулланырга күнектерү максатыннан  “Дус сыйныф сере” дип исемләнгән Республика конкурсының мәктәп этабы узды. 


Бәйге нигезләмә буенча алып барылды. Әти-әниләр балалары белән берлектә визит карточкасы күрсәттеләр, укучылар һәм әти-әниләр белән әзерләнгән күргәзмәләр бик бай эчтәлекле иде. Тамашачылар игътибарына әти-әниләр тәкъдим иткән чара беркемне дә битараф калдырмады. Чыгышлар көчле алкышларга күмелде. 


Жюрига да бик җиңел булмады, чөнки һәр чыгыш үзенчәлекле иде. 5 әти-әниләр комитеты арасыннан 3 урын билгеләнде. I  урын 8 нче сыйныф, II урын 9 нчы сыйныф,  III урын 7 нче сыйныф әти-әниләр комитетына бирелде. I  урынны яулаган  сыйныфның әти-әниләр комитетына конкурсның район этабында да уңышлар телибез.


. 


�























                            Заһидуллина Инзилә, 


        Носы төп мәктәбенең 8 сыйныф укучысы











�





Без – Җәлил оныклары!                                                                                                          


                                                                                                                                                             Язлар белән туган якка


                                                                                                                                           Килә Җиңү бәйрәме.


                                                                                                                                                   Онытмабыз батырларны


                                                                                                                                               Без – Җәлил оныклары!


         15 нче февральдә кешелек дөньясы сөекле шагыйребез, Советлар Союзы Герое Муса Җәлилнең туган көнен билгеләп үтә. Барлык халыкларның сөекле улы Муса Җәлилнең исеме тарих битләренә алтын хәрефләр белән язылган.


 Шагыйрь Муса Җәлил үзенең бөтен гомерен туган иленә, туган халкына багышлады. Аның бөтен тормышы - героик тормыш ул. Муса Җәлил шигырьләрендә туган халкының азатлыгы өчен көрәштә үзен корбан итәргә әзер торган көрәшче образы тудыра, үзе дә халык эше өчен соңгы сулышына кадәр аяусыз көрәшә. 


 Ул халык эше өчен көрәшергә биргән антын тиңдәшсез батырлык, искиткеч ныклык белән үти, үз халкының азатлыгы өчен соңгы тамчы канынача сугыша. Гүзәл тормышын ул туган иле өчен корбан иткәнлегенә нык ышанган хәлдә төгәлли.                                            


                                                  Батырлык һәм илгә тугрылыкны


                                                  Шушы үлем белән белдерик,-


ди ул үзе белән бергә тоткынлыкта фашизмга каршы көрәшүче Абдулла Алишка.


      Шушы уңайдан Носы төп гомуми белем мәктәбендә Муса Җәлилнең тормыш юлы һәм иҗатына багышланган кичә үткәрелде.Чара барышында укучылар шагыйрьнең үлемсез шигырьләрен яттан сөйләделәр, тормыш юлы, Бөек Ватан сугышында күрсәткән батырлыклары белән таныштылар. Җәлилнең көрәштәшләре турында презентация карадылар.  Муса Җәлилнең шигырьләре  сәхнәләштерелде. 


8 нче сыйныф укучысы Заһидуллина Инзилә Балтач районы "Бакый Зыятдинов исемендәге Карадуган гимназиясе" базасында Муса Җәлил исемендәге IV республикакүләм фәнни-гамәли конференциясендә уңышлы чыгыш ясады.  


�      �

                                              Парламент дәресләре


       Мәктәбебездә Парламент дәресләре ел саен үткәрелә. Ә бу уку елында ул бик үзенчәлекле булып истә калды. Дәресебездә Бөтендөнья Татар конгрессы башкарма комитеты рәисе, Татарстан Республикасы Дәүләт Советы депутаты Закиров Ринат Зиннур улы  һәм район башкарма комитетының социаль мәсьәләләр буенча урынбасары Гарифҗанов Рамил Илгиз улы да катнашты. Әңгәмәбез “Татарстан-2030: социаль-икътисади үсеш стратегиясе” темасы буенча иде. Без, укучылар, 2030 нчы елга бару юлын ничек күзаллыйбыз? Бер караганда, ул гади генә кебек. Кеше сәламәт, белемле, мәдәниятле, мәгърифәтле булырга тиеш. Әмма ул планны тормышка ашыру җиңелләрдән саналмый. Без төркемнәрдә сәламәтлек, экология, мәгариф, мәдәният өлкәләре буенча үз планнарыбызны төзедек. Һәркайсыбызның чыгышында киләчәктә оста, белемле белгечләр кирәклегенә басым ясалды. Шул ук вакытта милли мәгарифне үстерү концепциясе турында да сөйләштек. Үзебезне кызыксындырган сорауларны Ринат Закировка бирдек. Бер генә соравыбыз да җавапсыз калмады. Дәрестән матур тойгылар белән таралыштык.


�                                                                                    �


  тойтар белән таралыштык. 


. �


Шушмабаш урта гомуми белем мәктәбе.








       21 нче февраль көнне Апаз урта мәктәбендә "Ватанны саклаучылар" көненә багышланган отряд сборлары уздырылды. "Дуслык" исемендәге отряд армия сафларында хезмәт иткэн ир-ат укытучы абыйларны кунакка чакырды. Сбор барышында алар үзләренең армия сафларында хезмәт итүләре турында сөйләделәр, иң истәлекле һәм кызыклы хатирәләре белән уртаклаштылар. Сборда бик әчтәлекле , мәгънәле видеолар каралды.. Бәйрәм хөрмәтенә укучылар төрле биюләр башкардылар. Сбор ахырында кунакларыбызга "Рәхмәт" сузе белән кечкенә генә буләкләр тапшырылды.


                                                                                             Самигуллина Азалия, 5 нче сыйныф





          �                         �                 �





Гүзәл Гарифуллина, 11 нче сыйныф                              Шушмабаш урта гомуми белем мәктәбе.











Заһидуллина Инзилә,


8 нче сыйныф      


 Носы мәктәбе


укучысы





Төхфәтуллина Энҗе,


6 нчы сыйныф


Носы төп гомуми белем мәктәбе





укучысы

       Иҗат - гүзәл гамь ул, иң югары дәрәҗәдәге изге, тынгысызлык ул. Иҗат ике канатлы ул: яхшыны исбат итү, яманны инкар итү ул, яхшылыкка 


мәхәббәт, яманлыкка нәфрәт ул!


                                        Хәсән Туфан














� HYPERLINK "https://edu.tatar.ru/v_gora/yamashurma/sch/read-news/1322529" � Галимҗан Баруди укулары


         2017 елның 24 гыйнвар көнне  Биектау муниципаль районы Ямаширмә гомуми урта белем бирү мәктәбендә күренекле мәгърифәтче, реформатор, фәлсәфәче Галимҗан Барудиның иҗади мирасын өйрәнүгә багышланган Галимҗан Баруди укулары - I республикакүләм фәнни гамәли конференция булып узды. Чараның максаты - укучыларның игътибарын Галимҗан Баруди шәхесе, аның эшчәнлеге, хезмәтләре, халкыбызның тарихындагы роленә юнәлтү, фәнни-эзләнү эшчәнлегенә тарту. Фәнни-тикшеренү укуларының кунаклары: тарих фәннәре кандидаты, диния нәзәрәте дәгъват бүлеге җитәкчесе Нияз хәзрәт Сабиров, КФУның гарәп теле укытучысы, ТРның атказанган укытучысы Таҗиева Л.К., ТР Мәгарифне үстерү институтының татар теле һәм әдәбияты кафедрасы мөдире, филология фәннәре кандидаты, доцент, ТР ның атказанган укытучысы, К.Насыйри премиясе лауреаты, РФ югары мәктәбенең атказанган хезмәткәре Шәмсетдинова Р.Р., Биектау районы Туган як музее җитәкчесе Шиһабетдинов Б.С. Минем өчен Галимҗан Барудиның тормыш юлы  белән танышу бик кызыклы булды.	 


�� HYPERLINK "https://edu.tatar.ru/v_gora/vgora/read-news/1325161" �Конференциянең эше  3 секциядә алып барылды. Мәктәбебезнең 6 сыйныф укучысы  Хабибуллин Надир сәнгатьле сөйләм бәйгесендә ГРАН-ПРИ га лаек булды.


      Мин үзем  “Татарстан Республикасында мәгърифәтчелек тарихы” секциясендә катнаштым. “Туган мәктәбем, аның тарихы, укытучылары” дигән тема белән чыгыш ясадым. Эзләнү эшчәнлеге нәтиҗәсендә мин шуңа инандым: мәктәп тарихында һәр  шәхеснең үзенең кечкенә генә өлеше һәм юлы бар.  Боларны барлау һәм киләчәк буынга җиткерү  безнең бурыч булып тора. Моның өчен һәр бала үз гаиләсенең, туган җиренең, мәктәбенең тарихын белергә тиеш. Гомер уза, еллар үтә. Тарих тәгәрмәче алга тәгәри. Кешелек ашыга-ашыга киләчәккә атлый. “Үткәнен белмәгән халыкның киләчәге юк”, диләр. Туган илгә мәхәббәт, халкыбызның үткәндәге истәлекләрен хөрмәт итү, хәзерге казанышларына ихтирам һәм горурлык хисләре белән карау кирәк. 


Гатин Альмир, 9  нчы сыйныф


Хәсәншәех мәктәбе





�                �


�





             Әтием


Әтиемне бик яратам,


Раушан аның исеме.


Әти янында бәхетле


Тоям һәрчак үземне.


Әтием мине өйрәтә


Балта-чүкеч эшенә.


Янында өйрәнеп үсәм


Техника эшенә дә.


Печән чабабыз җәйләрен,


Кышын карлар көрибез.


Әти белән рәхәтләнеп


Бергәләшеп эшлибез.


Әтигә булышулары


Миңа бигрәк тә ошый.


“Минем булышчым, ” – диеп,


Әти куанып туймый.





Котдусов Руслан, 2 нче сыйныф


Пешәнгер мәктәбе





                                         �








            Солдат энем�Кечкенәдән энекәшем�"Мин солдат булам! "- дия.�Әтиемнең фуражкасын�Бер сала да бер кия.�"Чик сагында торырмын, - ди,�Күзне бер дә йоммыйча.�Караңгыда йөри алам�Мин бер дә курыкмыйча"�Яхшы агач автомат�Ясаттырды әтигә.�"Шушы ярый миңа, - ди ул,�Өйрәнергә әлегә".�Урыннарын үзе җыя, �Киемен куя төреп.�Барлык кушкан эшләрне �Куя бик тиз бетереп.�Безнең гаиләбездә үсә�Менә шундый бер солдат.�Көн дә эшләтәбез аны�Приказ биреп, мактап.�Киләчәктә энекәшем�Булыр  бер дигән солдат.�Туган илнең тынычлыгын�Торыр ул горур саклап!





�
�
Котдусова Зилә, 8 нче сыйныф


Апаз урта мәктәбе

            Сокланам мин әтигә!


Әти минем акыллы,


Эшчән, тырыш һәм үрнәк.


Минеке кебек әти


Һәр балага да кирәк.


Минем әти алтын куллы


Булдыра  ул бар эшне


,,Акыллы һәм тырыш бул!“- дип,


Бирә миңа киңәшләр.


Аптырыйм мин әтиемә


,,Арыдым,-“дими һич тә,


Дәрес әзерләшә әле


Ул миңа һәрбер кичтә.


Сокланам  мин  әтиемә


Бар  эшкә  дә  өлгерә,


Фермер минем әтием


Кырда иген үстерә.


Низамова Алинә, 2 сыйныф


Пешәнгер мәктәбе





                Бабама


Сугыш , сугыш...


Күпме кайгы-хәсрәт,


Күпме күз яшьләре түгелгән


Шушы авыр хатирәләр бүген


Сызылып үтә күңелем түреннән.


Рәхмәт сиңа, бабам,


Үзеңне син кызганмыйча,


Безнең өчен башың салгансың.


Харәбәләр арасында


Чит илләрдә ятып калгансың.


Безнең тормыш хәзер шундый рәхәт


Ашарга бар, һәм бар кияргә.


Шушы рәхәт тормыш өчен кала


Синең алда башым ияргә!


Эльвира Гобәйдуллина


Шушмабаш мәктәбенең татар теле укытучысы














                     Халыкара фәнни – гамәли конференциядә катнаштык                      


     22нче февраль көнне КФУның Л.Толстой исемендәге Филология һәм мәдәниятара багланышлар институтында мәктәп укучылары, студентлар,аспирантларның “Төрки лингвокультурология: проблемалар һәм перспективалар”дип исемләнгән Халыкара фәнни – гамәли конференциясе үткәрелде. Анда  200 дән артык эш тәкъдим ителгән иде. Эш 5 секциядә алып барылды. Конференциядә  Шушмабаш урта мәктәбенең 10 нчы сыйныф укучылары Шәяхмәтова Н.(җитәкчесе Сабитова Т.Ә.), Гәрәфетдинов Р.( җитәкчесе Мортазина Ф.С.) үзләре катнашкан секциядә уңышлы чыгыш ясап, җиңүче Дипломнарына ия булып кайттылар.


                  Шәяхмәтова Наилә, 10 нчы сыйныф

         Күренекле мәгърифәтче, реформатор, фәлсәфәче Галимҗан Барудиның тууына 160 ел

